
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪
শ্রীশ্রীকৃষ্ণকালী-পদাবলী।




(খটভৈরবী, একতালা)






কে বিরাজ ও ব্রজরাজ-ভবনে ভুবনমোহন মূরতি,

রতিপতি পরাজিত, হৃদে বিরাজিত রঞ্জিত মতি-ভাতি।

সুন্দর অরবিন্দবর-বিনিন্দিত কর-শ্রীপদ,

জগবন্দন যোগানন্দপ্রদ সে শ্যামপদ সুরসম্পদ,

অরুণ-বরণ ও চরণপরে, রুণু রুণু বাজে স্বরণ নূপুরে,

নখরনিকরে নিশাকরে করে সমবিভা দিবারাতি॥

ভূলোকে এলো কে বালক ওই গোলক করি নিরালোক,

অলকা-তিলক-ভালক ভাল ভূতলে ত্রিলোক-পালক,

(শ্যামের) ও বনমালায় ভুবন ভুলায়, নয়ন-হেলায় কুলমান লয়,

হেরিলে কালায়, ত্রিতাপ-জ্বালায় হরি লয় রূপজ্যোতি।

তাম্বুল-রস-বিম্বিত কি বা বিম্ব-অধর-মাধুরী,

সুরাসুরনার-মুনিমনোহর নেহারিনু রূপ আ’মরি,

অবোধ সরোজ হে ব্রজবিহারি, অধীর মধুর অধর হেরি,

হই যদি ব্রজগোপের নিয়ারি, (রই) ওই সুধাপানে মাতি। ৬॥






 







(খটভৈরবী, একতালা।)







(বুঝি) ভূতলে শশী ভাতিল আসি, কে ও রূপসী কাননে,

কি সুবঙ্গে তড়িত অঙ্গে জড়িত, পীড়িত অনঙ্গ-বাণে।

(কভু) মলিন বয়ান, ধূলিতে শয়ন, মুদিত নয়নপত্র,

(ধূলি) বিলীন কেশ, মলিন বেশ, জীবন শেষ মাত্র,

(কভু) খল খল খল বিকল হাস, কভু বা হৰ্ষ কভু বা রোষ

(কর্ম্ম) লগন দশন সঘন শ্বাস, (হরি) ত্রাস বিশ্ব মানে॥

